
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫]
কুরু পাণ্ডব
৭৭


 বিরাট কহিলেন—দ্যূতদক্ষ ব্যক্তি আমার অতিশয় প্রিয়পাত্র; অতএব অদ্য হইতে তুমি আমারও সখা হইলে। তুমি কখনই হীন কর্ম্মের উপযুক্ত নহ; অতএব তুমি আমার সহিত সমানভাবে এ রাজ্য শাসন কর।

 যুধিষ্ঠির কহিলেন—আমার কেবল একটি প্রার্থনা এই আছে যে, আমাকে কোনো নীচ বা কপটাচারী ব্যক্তির সহিত ক্রীড়া না করিতে হয়।

 বিরাট ইহাতে সম্মত হইয়া কহিলেন―

 তোমার সহিত যে কেহ অন্যায় ব্যবহার করিবে, তাহাকে আমি অবশ্যই উপযুক্ত দণ্ড দিব। পুরবাসিগণ শ্রবণ করুক, অদ্য হইতে এ রাজ্যে আমারই ন্যায় তােমার প্রভুতা রহিল।

 যুধিষ্ঠির এইরূপ সমাদরসহকারে কর্ম্মে নিযুক্ত হইয়া পরম সুখে কালাতিপাত করিতে লাগিলেন।

 অনন্তর ভমিবল ভীমসেন কৃষ্ণবস্ত্র পরিধান করিয়া কৃষ্ণ ছুরিকা ও পাককার্য্যোপযােগী সামগ্রী হস্তে ধারণপূর্ব্বক আগমন করিলেন। মৎস্যরা তাঁহাকে সমাগত দেখিয়া কহিতে লাগিলেন—

 এই উন্নতস্কন্ধ রূপবান্ অদৃষ্টপূর্ব্ব যুবাপুরুষ কে? উহার অভিলাষ কি, কেহ শীঘ্র গিয়া জানিয়া আইস।

 এই রূপ আদিষ্ট হইয়া সভাসদ্গণ সত্বর ভীমসেন-সমীপে উপস্থিত হইয়া রাজার আদেশানুরূপ জিজ্ঞাসা করিল। তখন ভীমসেন তাঁহার সজ্জার উপযােগী দীনভাবে রাজার সম্মুখে আগমনপূর্ব্বক কহিলেন―













[image: ]

[image: ]

'https://bn.wikisource.org/w/index.php?title=পাতা:কুরু_পাণ্ডব_-_রবীন্দ্রনাথ_ঠাকুর.pdf/৮৬&oldid=1542456' থেকে আনীত

		 এই পাতা শেষ সম্পাদিত হয়েছে ১০:৫১টার সময়, ৪ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

